ЎЗБЕКИСТОН РЕСПУБЛИКАСИ НОМИДАН
Ҳ У К М

2022 йил март ойининг 17 куни, жиноят ишлари бўйича Олтинкўл туман суди, ўз биносида, очиқ суд мажлисида, раислик қилувчи туман судининг раиси К.Ахмадалиев, судья ёрдамчиси И.Турдиалиевнинг котиблигида, тарафлардан давлат айбловчиси Олтинкўл туман прокурорининг ёрдамчиси Ё.Сиддиков, судланувчи Б.Азимов ва унинг ҳимоячиси Андижон шаҳар «Андижон» адвокатлар хайъати адвокати Н.Зокированинг иштирокида Б.Азимовга оид 1-1711-2201-25-сонли жиноят ишини кўриб чиқди.
Иш ҳужжатларига кўра: 
Азимов Боходиржон Абдураупович (Azimov Boxodirjon Abduraupovich), 1981 йил 23 январда Фарғона вилояти, Фарғона туманида туғилган, миллати ўзбек, маълумоти ўрта-махсус, Ўзбекистон фуқароси, оилали, 4 нафар фарзанди бор, мавсумий ишчи, муқаддам судланмаган, Фарғона вилояти, Фарғона тумани, Саноат МФЙ, 8-март кўчаси, 82-уйда яшайди, иш бўйича 2021 йил 18 декабрда муносиб хулқ-атворда бўлиш ҳақидаги эҳтиёт чораси қўлланилган, айблов хулосаси нусҳасини 2022 йил 10 январда олган,
Ўзбекистон Республикаси ЖКнинг 182-моддаси 2-қисми “а” бандида назарда тутилган жиноятни содир қилганликда айбланган.
Суд, судланувчи ва гувоҳларни кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга холисона баҳо бериб, қуйидагиларни
А Н И Қ Л А Д И:

Судланувчи Б.Азимов, 2021 йил 06 июль куни божхона тўғрисидаги қонунчиликни бузган ҳолда жуда кўп миқдордаги товарларни Ўзбекистон Республикаси божхона чегарасидан ўтказиб, ноқонуний даромад топиш мақсадида қисми алоҳида юритувга ажратилган бошқа шахслар билан билан жиноий тил бириктириб, жиноий шерикларига Қирғизистон Республикасидан жуда кўп миқдордаги уяли алоқа воситаларнии Ўзбекистон Республикаси божхона чегарасидан ўтказишини буюртма қилиб, буюртма қилинган 70 дона уяли алоқа воситаларини Қирғизистон Республикаси ҳамда Ўзбекистон Республикаси ўртасидаги “қирғиз-ўзбек” давлат чегарасидаги божхона назорати ўрнатилмаган, айланма йўллар орқали ҳудудда божхона назоратини четлаб олиб ўтилишига ҳамда уларни ўзи истиқомат қилиб келадиган Фарғона вилояти Фарғона тумани Саноат МФЙ ҳудудига олиб келинишига эришиб, ушбу 70 дона уяли алоқа воситаларини қисми алохида юритувга ажратилган шахслардан кабул килиб олгандан сўнг, 2021 йил 09 июль куни соат 21:00 ларда божхона назоратини четлаб олиб кирилган уяли алоқа воситаларини келгусида бошқа шахсларга ўтказиш мақсадида ўзининг бошқарувидаги “Кобалт” русумли давлат ракам белгиси 40Q 596PA бўлган автомашинасининг юкхонасига юклаб, Фарғона шаҳридан “Фарғона-Андижон” йўналиши бўйлаб ҳаракатланиб келиб, Андижон вилояти Олтинкўл тумани Қумбозор МФЙ “Баҳт” ҳудудида тўҳтаган вақтда, Андижон вилояти Божхона бошқармаси ходимлари томонидан “Кобалт” русумли давлат рақам белгиси 40Q 596PA бўлган автомашина тегишли тартибда кўздан кечирилганида, автомашина салон қисми ва юкхонасида полиэтилен қопларга жойлаштирилган, чет элда ишлаб чиқарилган, айланма йўллар орқали Республика худудига божхона назоратини четлаб олиб кирилган 1 (бир) дона “SAMSUNG S21 5G” русумли, 2 (икки) дона “РОСО Х3 Pro” русумли, 3 (уч) дона “Redmi NOTE 10” русумли, 3 (уч) дона “Redmi NOTE 10 S” русумли, 10 (ўн) дона “SAMSUNG Galaxy A02S” русумли, 2 (икки) дона “SAMSUNG Galaxy A10S” русумли, 5 (беш) дона “Redmi 9T” русумли, 5 (беш) дона “Redmi 9А” русумли, 10 (ўн) дона “SAMSUNG Galaxy М12” русумли, 9 (тўққиз) дона “SAMSUNG Galaxy А51” русумли, 10 (ўн) дона “SAMSUNG Galaxy А02” русумли, 10 (ўн) дона “SAMSUNG Galaxy А12” русумли, жами 70 (етмиш) дона уяли алока воситалари борлиги аниқланиб, ушбу алоқа воситалар холислар иштирокида баённома орқали олинган.
Х.Сулаймонова номидаги Республика суд экспертизаси маркази Андижон вилояти бўлими томонидан ўтказилган суд-товаршунослик экспертизасининг 14.09.2021 йилдаги 21-02(1290)24.1Z1403-сонли хулосасига кўра, Б.Азимов ва бошқалар томонидан божхона назоратини четлаб Ўзбекистон Республикаси ҳудудига олиб кирилган жами 70 (етмиш) дона уяли алоқа воситалари маиший техника воситалари туркумига кириши, улар хорижда ишлаб чиқарилганлиги, илгари ишлатилмаганлиги, янги ҳолатда ва фойдаланишга яроқли эканлиги, уларнинг жами бозор баҳоси 148.507.625 (бир юз кирқ саккиз миллион беш юз етти минг олти юз йигирма беш) сўмни ташкил қилиши кўрсатилган.
Судланувчи Б.Азимов суд мажлисида айбига тўлиқ иқрорлик билдириб, ҳозирда ўзига тегишли бўлган “Кобалт” русумли давлат рақами 40Q596PA бўлган автомашинада йўловчи ташиш фаолияти билан шуғулланиб келишини, моддий томондан кийналганлиги ва катта кизи буйи етиб, турмушга узатиладиган пайти келиб қолганлиги сабабли, йўловчи ташишдан бошқа иш килишни максад қилгани, 2021 йилнинг ёз ойларида ишлатилган телефон аппаратларини олди-сотдиси билан шуғулланиб юргани, кейинчалик уларни кўпрок сотиб олиб, яна бошқаларга сотиб фойда кўриш ҳақида ўйлагани, шу орада Қирғизистон Республикасида яшовчи “Неъмат хожи” исмли шахс билан бирга телефондаги “Whatsapp” мессенжери орқали гаплашиб колгани, у отасининг оғайниси бўлгани, унга хозирги кунда шароити қийинлигини айтганидан сўнг, “Неъмат хожи” унга ёрдам беришини айтгани, унга телефон олди-сотди қилиш истагида юрганлигини айтганидан сунг, у унга ушбу ишда хам ёрдам беришини айтгани, орадан бир неча кун ўтиб, Немат хожи унга керак бўладиган телефон аппаратларини рўйхатини сўрагани, у эса унга 70 дона турли хилдаги телефон аппаратларини номларини ёзиб юборгани ва телефон аппаратларини пулларини улар сотилганидан сўнг жўнатиб юборишини маълум қилгани, 2021 йил 6 июль куни соат тахминан 09:00ларда “Неъмат хожи” унга телефон қилиб айтилган телефон аппаратлари бир неча соат ичида у айтган манзилга етиб келишини айтгани, бир неча соат утиб яшаш хонадони олдида турган вақтда, унга нотаниш бўлган бир шахс хонадонини чақиргани, чиқиб караганида унга нотаниш бўлган ёши тахминан 40-45лардаги бир шахс турганини кўргани, у унга “Неъмат хожи” 70 дона телефон аппаратларини бериб юборганлигини айтиб, икки қопдаги телефон аппаратларини унга бериб кетгани, у ундан телефон аппаратларини санаб, кабул килиб олгани, келишув бўйича у телефон аппаратларини сотиб, ундан 11.000 АҚШ долларини “Неъмат хожи”га жўнатиб юбориши керак бўлгани, ортиқчаси унинг ўзида қолиши керак бўлгани, 2021 йил 08 июль куни телефон аппаратларини сотиш истагида Фарғона шаҳрида бир нечта жойларга борганида, ундаги телефон аппаратларини савдогарлар арзон сўрашгани, кейин суриштириб, телефон аппаратларини Андижон вилояти Андижон шаҳридаги жойлашган “Жаҳон бозори” ҳудудида телефон аппаратларини олди-сотдиси билан шуғулланувчи шахсларга сотмокчи бўлгани, 2021 йил 9 июль куни соат 21:00ларда иккита полиэтилен коплардаги жами 70 дона “Samsung”, “Redmi” ва бошқа русумдаги телефон аппаратларини сотиб юбориш мақсадида Андижон вилоятига келиб, Олтинкул тумани “Қумбозор” МФЙ ўрамидаги худудга келиб тўхтаб, шу жойдан сув олаётган вақтда, фуқаролик кийимидаги унга нотаниш шахслар келишиб, ўзларини Андижон вилояти Божхона хизмати Контрабандага қарши курашиш ва божхона аудити бўлими ходимлари эканлигини айтишиб, бошқарувидаги “Кобалт” русумли, давлат раками 40Q596PA булган автомашинасини холислар иштирокида кўздан кечиришгани, кўздан кечириш давомида автотранспорт воситаси юкхонаси ичида 2 (икки) дона полиэтилен копларга жойлаштирилган турли хил номдаги уяли алока воситалари кўришгани, ундан ушбу телефонларни ҳужжатларини сўрашганида, у тақдим қила олмагани, негаки ушбу телефонлар чет элда ишлаб чикарилгани, муқаддам айланма йуллар орқали “республикамиз” худудига ноқонуний равишда олиб кирилгани ва божхона расмийлаштирувидан ўтганлигини тасдиқловчи хеч қандай хужжатлари бўлмагани, ушбу 2 қопдаги жами 70 дона қоробкаларга жойлаштирилган телефонлар божхона ходимлари томонидан ҳолатга аниқлик киритилгунга қадар вақтинча сақловга олингани, мазкур товарлар унга тегишли бўлгани, чунки Қирғизистонлик “Неъмат хожи” билан келишувига кўра, у унга телефон аппаратларини бериб юборганидан сўнг, телефон аппаратларини пулларини телефон аппаратлари сотганидан сўнг бериб юбориши керак бўлгани, “Неъмат хожи” унга жўнатиб юборган жами 70 дона телефон аппарати учун 11.000 АҚШ доллари миқдорда пулларни бериши керак бўлгани, божхона ходимлари ундан телефон аппаратлари олиб қўйилганидан сўнг, у “Неъмат хожи”га бўлиб-бўлиб 11.000 АҚШ доллари пулларни бериб юборгани, мазкур товарлар Қирғизистон Республикасидан Ўзбекистон Республикасига айланма йуллар орқали олиб ўтилганини, “IMEI UZ” тизими жорий қилинганидан сўнг телефон аппаратлари фақатгина божхона постлари орқали олиб ўтиладиган бўлгани, шу сабабли ушбу товарлар божхона назорат постларини четлаб олиб кирилгани, лекин у товарларни айнан қаердан олиб кирилганлигини билмаслиги ҳақида кўрсатув бериб, ҳозирда қилган ишидан чин кўнгилдан пушаймонлиги, муқаддам судланмаганлиги, оилада ягона боқувчилигини инобатага олиб, суддан унга нисбатан қонуний енгиллик берилишини сўради.
Гувоҳ Ш.Мирзаев суд мажлисида, Андижон вилояти Божхона бошқармаси Контрабандага қарши курашиш ва божхона аудити бўлими катта тезкор вакили лавозимида хизмат қилишини, уни хизмат вазифаларига мамлакатга контрабандага қарши курашиш ва божхона аудити бўйича текширувлар олиб бориш, мамлакат ҳудудига ноқонуний йўллар билан товарлар олиб кирилишига чек қўйиш ва бошқа бир қатор вазифалар киришини, бу бўйича тезкор суриштирув ишлари доимий равишда олиб борилмоқдалигини, шу жумладан, Фаргона вилоятида яшовчи “Азимов Боходир” бошкарувидаги “Кобалт” русумли, давлат раками 40Q 596PA бўлган автотранспорт воситасида чегара назорати ўрнатилмаган ҳудуддан ноқонуний равишда олиб ўтилган уяли алоқа воситаларини Андижон вилояти ҳудудига олиб келаётганлиги ҳақидаги тезкор маълумотлар келиб тушгани, ушбу тезкор хабар асосида 2021 йилнинг 9 июль куни Божхона бошқармаси раҳбарияти томонидан тасдиқланган “Режа-топшириқ”қа асосан Б.А.Азимов ушлаш бўйича режа ишлаб чиқилгани, шунга кўра 2021 йил 9 июль куни соат 22:00ларда Андижон вилояти Олтинкўл тумани Қумбозор МФЙ ҳудудига борилгани, сўнг “Азимов Боходир” бошкарувидаги “Кобалт” русумли, давлат раками 40Q 596PA бўлган автомашинада ушбу худудга келганлиги ҳақида маълумотлар олингани, шунда икки нафар холис таклиф қилиниб, Б.Азимовнинг автомашина тўхтаб турган Олтинкўл тумани Қумбозор МФЙ Баҳт айланма ҳаракати олдига борилиб, фукаро Б.Азимовга ўзларини таништирган ҳолда, хайдовчининг розилиги билан автомашинасини кўздан кечириш ўтказилгани, кўздан кечириш давомида автотранспорт воситаси юкхонаси ичида 2 (икки) дона полиэтилен қопларга жойлаштирилган турли хил номдаги уяли алоқа воситалари борлиги маълум бўлгани, сўнг, автотранспорт воситасини тўлиқ кўздан кечириш мақсадида хайдовчи Б.Азимов розилиги билан Андижон вилояти Божхона бошқармаси ховлисига олиб келиниб, автотранспорт воситаси хайдовчиси Б.Азимов ва уларнинг иштирокида кўздан кечирилганида автотранспорт воситаси юкхонаси ичида 2 (икки) дона полиэтилин копларга жойлаштирилган чет элда ишлаб чикарилган, божхона расмийлаштирувидан ўтганлигини тасдиқловчи хеч қандай ҳужжатлари бўлмаган 1 (бир) дона “SAMSUNG S21 5G” русумли уяли алока воситаси, IMEI1:352859303246436 IMEI2:354360123246431; 2 (икки) дона “РОСО Х3 Pro” русумли уяли алока воситаси, IMEI1:865086056773883 IMEI2:865086056773891 IMEI1: 860254054257326 IMEI2:860254054257334; 3 (уч) дона “Redmi NOTE 10” русумли уяли алока воситаси, IMEI1: 868732054752521, IMEI2: 868732054752539, IMEI1: 864897055321180, IMEI2:864897055321198,IMEI1:864897054636208, IMEI2:864897054636216; 3 (уч) дона “Redmi NOTE 10 S” русумли уяли алока воситаси, IMEI1: 869421051869186,IMEI2:869421051869194,IMEI1:860565054049904,IMEI2:860565054049912, IMEI1: 860565054054300, IMEI2:860565054054318; 10 (ун) дона “SAMSUNG Galaxy A02S”русумли уяли алока воситаси, IMEI1:353112448266409,IMEI2:356087268266407,IMEI1:353112448267845,IMEI2:356087268267843,IMEI1:353112448264826,IMEI2:356087268264824,IMEI1:353112448265179,IMEI2:356087268265177,IMEI1:353112448268512,IMEI2:356087268268510,IMEI1:353112448255279,IMEI2:356087268255277,IMEI1:353112448231064,IMEI2:356087268231062,IMEI1:353112448266094,IMEI2:356087268266092,IMEI1:353112448268264,IMEI2:356087268268262, IMEI1:353112448266441,IMEI2:356087268266449; 2 (икки) дона “SAMSUNG GalaxyA10S” русумли уяли алока воситаси, IMEI1:350835010676737, IMEI2:354741430676735, IMEI1:350835010676992, MEI2:354741430676990; 5 (беш) дона “Redmi 9T” русумли уяли алоқа воситаси, IMEI1: 861622052976841, MEI2:861622052976858, IMEI1:861622053175005, IMEI2:861622053175013, IMEI1:862965052600385, IMEI2: 862965052600393, IMEI 1:861622052984969, IMEI2:861622052984977, IMEI1: 862965052427847, IMEI2:862965052427854; 5 (беш) дона “Redmi 9А” русумли уяли алока воситаси, IMEI1:861450058089314, IMEI2: 861450058089322, IMEI1:860823052472606, IMEI2:860823052472614, IMEI1: 861450058127452, IMEI2: 861450058127460, IMEI 1: 860306051869600, IMEI2:860306051869618, IMEI1:860823052411463, IMEI2:860823052411471; 10 (ун) дона “SAMSUNG Galaxy М12” русумли уяли алока воситаси, IMEI1:351466645274083, IMEI2:353282265274081, IMEI1:351466645275643, IMEI2:353282265275641; IMEI1: 351466645276666, IMEI2:353282265276664, IMEI1:351466645264456, IMEI2:353282265264454, IMEI1:351466645254671, IMEI2: 353282265254679, IMEI1:351466645275296, IMEI2:353282265275294, IMEI1:351466645264845, IMEI2:353282265258142, IMEI1: 351466645254895, “SAMSUNGGalaxy, IMEI1:352768500760513, IMEI2: 357510192980420, IMEI1:351919550863050, IMEI2:354001512035361, IMEI1:350678892980326, IMEI2:354001513194001, IMEI1: 351919550950220, IMEI2:354001510863053, IMEI1:350678892978668, IMEI2:357510192980321, IMEI1:350678892972471, IMEI2: 354001510950223, IMEI1:351919552035368, IMEI2:357510192978663, IMEI1:351919553194008, IMEI2:357510192972476;10 (ун) дона “SAMSUNG Galaxy А02” русумли уяли алока воситаси, IMEI2:359532945133626, IMEI1:352583795133452, IMEI1:352583795154219, IMEI2: 359532945154218, IMEI2:359532945610052, IMEI1:352583795609493, IMEI1:352583795133189, IMEI2:359532945133188, IMEI2: 359532945160918, IMEI1:352583795162147, IMEI1:352583795133817, IMEI2:359532945133816, IMEI2:359532945133790; 10 (ун) дона “SAMSUNG уяли алока воситаси, IMEI1:352307132379788, IMEI1:352307132386023, IMEI2:356449142386027; MEI2:356449142381077, IMEI1:352307132386882, IMEI1:352307132381057, IMEI2:356449142379725, IMEI1: 352307132384663I, MEI2:356449142379824, IMEI2:356449142386688 борлиги аникланиб, ҳолатга аниқлик киритилгунга қадар вақтинча сақловга олингани, ушбу ҳақида баённома расмийлаштирилани, баённома иштирокчиларга баланд овозда ўқиб эшиттирилгани, иштирокчилар томонидан хеч қандай эътирозлар билдирилмагани, юқорида кўрсатилган уяли алоқа воситалари IMEI рақамлари орқали махсус электрон базадан текширилганида, ушбу IMEI рақамлар Ўзбекистонда рўйҳатга олинмагани аниқлангани, шунга кўра текширув ҳужжатлари терговга юборилгани ҳақида кўрсатув берди.
Гувоҳ И.Мирзахмедов суд мажлисида, 2021 йилнинг 09 июль куни куни соат 22:00ларда уни божхона хизмати ходимлари ўзлари томонидан ўтказиладиган тезкор тадбирга холис сифатида қатнашиб беришини сўрашгани, у розилилик билдиргани, унга ва яна бир холис тариқасида жалб қилинган С.Жахонгировга холислик ҳуқуқ ва мажбуриятлар тушунтирилгани, шундан сўнг, Андижон вилояти Божхона бошқармаси ходимлари ўзларининг тезкор маълумотларига асосан “Азимов Боходиржон” исмли шахс бошқарувидаги “Кобалт” русумли, давлат рақами 40Q596PA бўлган автотранспорт воситасига ноқонуний товарлар ортилганлигига шубҳаланиб, Олтинкўл тумани Қумбозор МФЙ Баҳт айланма ҳаракати олдида тўхтаб турган вақтида хайдовчининг розилиги билан кўздан кечириш давомида автотранспорт воситаси юкхонаси ичида 2 (икки) дона полиэтилен копларга жойлаштирилган турли хил номдаги уяли алоқа воситалари борлиги маълум бўлгани, шундан сўнг, автомашина хайдовчи Б.Азимов розилиги билан Андижон вилояти Божхона бошқармаси ховлисига олиб келиниб, автомашина салони хайдовчи Б.Азимов ва уларнинг иштирокларида кўздан кечирилгани, автомашина юкхонаси ичида 2 (икки) дона полиэтилен қопларга жойлаштирилган чет элда ишлаб чикарилган, божхона расмийлаштирувидан ўтганлигини тасдиқловчи хеч қандай хужжатлари бўлмаган хар хил турдаги жами 70 дона телефон аппаратлари борлиги аниқланиб, вақтинча сақловга олингани, ушбу ҳақида божхона ходимлари томонидан баённома тузилгани, баённома барчаларига ўқиб эшиттирилгани, унинг ва қолган иштирокчилар томонидан хеч қандай эътирозлар бўлмагани, у баённомани имзолаб бергани ҳақида кўрсатув берди.
Гувоҳ С.Жахонгиров суд мажлисида, 2021 йилнинг 09 июль куни куни кечки соат 22:00ларда Андижон вилояти Божхона бошқармаси ходимлари бир тадбирга холис сифатида катнашиб беришини сўрашгани, шунда у розилилик билдиргани, сўнг, Андижон вилояти Божхона бошқармаси ходимлари ўзларининг тезкор маълумотларига асосан бир шахс Ўзбекистон Республикасига ноқонуний равишда олиб ўтилган товарларни олиб келаётган ёки олиб келмаётганини текширишлари ҳақида айтишгани, унга ва яна бир холис тариқасида жалб қилинган фуқарога холислик ҳуқуқ ва мажбуриятлар тушунтирилгани, сўнг божхона ходимлари билан Олтинкўл тумани ҳудудидаги “Баҳт” айланма ҳаракати олдига боришгани, бу ерда божхона ходимлари “Баҳт” айланма ҳаракати олдида тўҳтаб турган унга нотаниш бўлган, кейинчалик билиши бўйича Б.Азимов бошқарувидаги “Кобалт” русумли автомашинасига ноқонуний товарлар ортилганлигига шубҳаланиб, хайдовчининг розилиги билан автомашинани кўздан кечириш давомида автомашина юкхонаси ичида 2 (икки) дона полиэтилен қопларга жойлаштирилган турли хил номдаги уяли алоқа воситалари борлиги маълум бўлгани, шундан сунг, автомашина тўлиқ кўздан кечириш учун хайдовчи Б.Азимов розилиги билан Андижон вилояти божхона бошқармаси ховлисига олиб келиниб, автотранспорт воситаси хайдовчиси Б.Азимов ва уларнинг иштирокларида кўздан кечирилганида автотранспорт воситаси юкхонаси ичида 2 (икки) дона полиэтилин қопларга жойлаштирилган коробкалардаги чет элда ишлаб чикарилган, Б.Азимовнинг айтиши бўйича мукаддам айланма йуллар оркали Республикамиз худудига ноконуний равишда олиб кирилган, божхона расмийлаштирувидан ўтганлигини тасдиқловчи хеч қандай хужжатлари бўлмаган, жами 70 дона хар хил турдаги телефон аппаратлари борлиги аниқлангани, телефон аппаратлари божхона ходимлари томонидан ҳолатга аниклик киритилгунга қадар вақтинча сақловга олингани, ушбу ҳақида ходимлар томонидан баённома расмийлаштирилгани, баённома барча иштирокчиларга баланд овозда ўқиб эшиттирилгани, иштирокчилар томонидан хеч қандай эътирозлар билдирилмагани, тўғри ёзилганлиги сабабли у баённомани имзолагани ҳақида кўрсатув берди.
Юқоридагилардан ташқари, судланувчи Б.Азимовнинг жиноят содир қилганликдаги айби, унинг дастлабки терговда ўз айбига иқрор бўлиб берган кўрсатувлари, кўздан кечириш ва олиб қўйиш ҳақидаги баённома ва унга илова қилинган фотожадвал, билдиргилар, аниқланган ҳуқуқбузарлик тўғрисида баённома, суд мажлисида ўтказилган юзлаштиришлар, ашёвий далилларни кўздан кечириш, Х.Сулаймонова номидаги Республика суд экспертизаси маркази Андижон вилояти бўлими томонидан ўтказилган суд-товаршунослик экспертизасининг хулосаси, ашёвий далил деб эътироф этиш қарори, ишдаги тушунтириш хатлар ҳамда жиноят ишидаги бошқа мақбул ва ишончли далиллар мажмуи билан исботланади.
Суд, Ўзбекистон Республикаси Олий суди Пленумининг 2014 йил 23 майдаги “Суд ҳукми тўғрисида”ги Қарори 5-бандининг 2-хатбошида “Судлар ҳукм ЖПКнинг 26, 90 ва 455-моддалари талабига биноан фақат суд мажлисида текширилган ва суд мажлиси баённомасида ўз аксини топган далилларга асосланган бўлиши лозимлигини эътиборга олишлари керак”, деб берилган тушунтиришларига амал қилиб, судланувчининг қилмишини квалификацияси масаласини муҳокама қилиб, Б.Азимовнинг бир гуруҳ шахслар билан жами бозор баҳоси 148.507.625 сўмлик, жуда кўп миқдордаги 70 дона уяли алоқа воситаларини божхона назоратини четлаб Ўзбекистон Республикасининг божхона чегарасидан ўтказишдаги хатти-ҳаракатлари Ўзбекистон Республикаси ЖКнинг 182-моддаси 2-қисми “а” банди билан дастлабки тергов органи томонидан тўғри квалификация қилинган деб ҳисоблайди.
Ўзбекистон Республикаси ЖКнинг 8-моддасида жиноят содир этишда айбдор бўлган шахсларга нисбатан қўлланиладиган жазо ёки бошқа ҳуқуқий таъсир чораси одилона бўлиши, яъни жиноятнинг оғир-енгиллигига, айбининг ва шахснинг ижтимоий хавфлилик даражасига мувофиқ бўлиши кераклиги, 54-моддасида суд жазо тайинлашда содир этилган жиноятнинг хусусияти ва ижтимоий хавфлилик даражасини, қилмишнинг сабабини, айбдорнинг шахсини ҳамда енгиллаштирувчи ва оғирлаштирувчи ҳолатларини ҳисобга олиши, Олий суди Пленумининг 2006 йил 3 февралдаги «Судлар томонидан жиноят учун жазо тайинлаш амалиёти тўғрисида»ги 1-сонли қарорининг 1-бандида жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципига қатъий амал қилишга қаратилиши, 3-бандида ЖКнинг 8,54-моддалари мазмунига кўра, жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши кераклиги кўрсатилган.
Суд, судланувчи Б.Азимовга жазо тайинлашда, унинг тури ва меъёрини белгилаш масаласида, ЖКнинг 55-моддасига асосан, унинг айбига тўла иқрор ва қилмишидан пушаймонлигини, муқаддам судланмаганлигини, оилавий шароитини, қарамоғида 4 нафар вояга етмаган фарзанди ва муомилага лойиқатсиз опаси борлигини, оилада ягона боқувчилигини жазони енгиллаштирувчи ҳолатлар деб топиб, ЖКнинг 56-моддасига асосан ғаразли ва бошқача паст ниятларда, бир гуруҳ шахслар томонидан олдиндан тил бириктирган ҳолда жиноят содир этиши оғирлаштирувчи ҳолатлар деб ҳисоблаб, қонун санкцияси доирасида аҳлоқ тузатиш ишлари жазоси тайинлашни;
Ўзбекистон Республикаси Олий суди Пленумининг 2012 йил 13 декабрдаги “Жиноят ишлари бўйича ашёвий далилларга оид қонунчиликни қўллашнинг айрим масалалар тўғрисида”ги 13-сонли Қарорининг 9-банди иккинчи хатбошида, қонунга кўра, ашёвий далилларга оид масала қуйидаги қоидаларга риоя этилган ҳолда ҳал этилиши, жиноят қуроллари — гумон қилинувчига, айбланувчига, судланувчига, маҳкумга тегишли бўлганда мусодара қилиниши кераклиги ва улар тегишли муассасаларга топширилиши ёки йўқ қилиб юборилиши, гумон қилинувчига, айбланувчига, судланувчига, маҳкумга тегишли бўлмаган мол-мулк қонуний эгаларига, мулкдорларига ёки уларнинг ҳуқуқий ворисларига, шунингдек меросхўрларига қайтариб берилиши, гумон қилинувчига, айбланувчига, судланувчига, маҳкумга тегишли бўлмаган мол-мулкнинг қонуний эгалари, мулкдорлари ёки уларнинг ҳуқуқий ворислари, худди шунингдек меросхўрлари аниқланмаган тақдирда, ушбу мол-мулк давлат даромадига ўтказилиши ҳақидаги тушунтиришларга амал қилиб, иш бўйича ашёвий далил сифатида олинган ва Мархамат туманидаги “Садбарг” МЧЖга қарашли омборда сақланаётган 70 дона уяли алоқа воситаларини давлат эгалигига ўтказишни лозим топади.
Ўзбекистон Республикаси ЖПКнинг 454-457, 462-463, 465-468, 471-473, 476-моддаларига амал қилиб, суд 

Ҳ У К М		Қ И Л А Д И:

	Азимов Боходиржон Абдураупович (Azimov Boxodirjon Abduraupovich) Ўзбекистон Республикаси ЖКнинг 182-моддаси 2-қисми “а” бандида назарда тутилган жиноятни содир қилганликда айбли деб топилсин.
	Б.Азимовга Ўзбекистон Республикаси ЖКнинг 182-моддаси 2-қисми “а” банди билан ҳар ойлик иш ҳақининг 20 (йигирма) фоизини давлат даромади ҳисобига ушлаб қолиш шарти билан 2 (икки) йилга ахлоқ тузатиш ишлари жазоси тайинлансин.
	Ахлоқ тузатиш ишлари жазоси, жазони ижро қилувчи орган белгилаб берган жойда ўталсин, ижросини таъминлаш Фарғона тумани ИИБ зиммасига юклатилсин.
	Жазони ўташ муддати Б.Азимов жазони ўташ учун юборилган корхона, муассаса, ташкилотда иш бошлаган кундан бошлаб ҳисоблансин.
	Б.Азимовга нисбатан қўлланилган эҳтиёт чораси ҳукм қонуний кучга киргандан сўнг бекор қилинсин.
	Ашёвий далил деб эътироф этилган, Мархамат туманидаги “Садбарг” МЧЖга қарашли омборда сақланаётган 70 дона уяли алоқа воситалари давлат эгалигига ўтказилсин.
	Ҳукмдан норози тарафлар ҳукм эълон қилинган кундан бошлаб, судланувчи ҳукм нусҳасини олган кундан эътиборан 20 сутка ичида Андижон вилоят судига апелляция тартибида шикоят беришга ёки протест билдиришга ҳақлидир.

